
Ўзбекистоннинг  узоқ истиқболдаги  ривожланиш  стратегияси  хам  ахборот  
тизимлари  кенг  ривож топган фуқаролик жамиятини шакллантиришга йўналтирилган. 
Ўзбекистон  Республикаси  биринчи президенти  Ислом  Каримов  томонидан ишлаб  
чиқилган  “Мамлакатимизда  демократик  ислохотларни  янада чуқурлаштириш  ва  
фуқаролик  жамиятини  ривожлантириш  концепцияси”да ахборот  сохасини  ислох  қилиш  
борасидаги  конунчилик  ташаббуслари  ушбу сохада  босқичма-босқич  амалга  
оширилаётган  тадрижий  ислохотларнинг узвий давоми бўлди. 

Хуллас,  тезкор  ахборот  даври  дея  таърифланаётган  бугунги глобаллашув  шароити  
бу  сохада хам  изчил  модернизация  ишларини  амалга оширишни  тақозо  этмокда1.  Шу  
маънода  ахборот  сохасини  ислох  қилиш, ахборот  ва  сўз  эркинлигини  таъминлаш  
бўйича  ҳуқуқий  асосларни мустаҳкамлаш,  жамият  тараққиётида  мухим  ахамиятга  эга  
фикрлар  хилма-хиллигини  қарор  топтириш,  ОАВ  билан  хокимият  органлари  ўртасидаги 
муносабатларни  ривожлантиришнинг  энг  мухим  йўналишларидир.  Бу  эса мазкур  
жабхадаги  долзарб  вазифаларнинг  кўламини  ҳамда  уларни  амалга ошириш қанчалик 
мухим эканлигини белгилайди. 

 
 

O‘QUVCHILARDA LINGVISTIK KOMPETENSIYALARNI 
RIVOJLANTIRISHDA AXBOROT TEXNOLOGIYALARDAN 

FOYDALANISH 
  

 
Kenjayeva Muhayyo Abdumurodovna  
Toshkent shahar Yangi asr universiteti dotsenti. Pedagogika fanlari 
bo‘yicha falsafa doktori(PhD) 
 

Annotatsiya: Ushbu maqolada axborot texnologiyalari imkoniyatlaridan unumli foydalangan 
holda ta’lim samaradorligini oshirish, o‘quvchilarning lingvistik kompetensiyalarini 
shakllantirishda axborot bilan ishlash va multimedialardan foydalanish orqali muloqotga kirishish, 
samimiy munosabatda bo‘lish haqida fikr yuritilgan. 

xborot texnologiyalari imkoniyatlaridan unumli foydalanish ta’lim samaradorligini 
oshirish, o‘quvchilarning mustaqil fikrlash qobiliyatiga ijobiy ta’sir ko‘rsatish, bilim 
olishga bo‘lgan rag‘batini oshirish hamda nazariy tushunchalardan amaliyotda erkin 

ifodalanish ko‘nikma va malakalarini shakllantirishi nuqtai nazaridan ham ahamiyatlidir. Shu 
sababli ta’lim-tarbiyaga oid me’riy hujjatlarda uzluksiz ta’lim bosqichlari uchun multimedia 
ishlanmalarini bosqichma-bosqich ishlab chiqish, o‘qitishning o‘yinli shakllari va 
mediatexnologiyalardan foydalanish imkoniyatlarini kengaytirish masalasi qo‘yilgan[1]. Bu esa, 
davr bilan hamnafas bugungi kun yoshlarining axborotlarni to‘g‘ri tanlash, ular orasidan muhimini 
saralab olish, tartibga solish yo‘llarini izlash, axborotlar bilan ishlashga oid zamonaviy usullarni 
o‘zlashtirishlariga zarur shart-sharoitlarni yaratadi.  

Elektron axborot ta’lim muhitini tashkil etish zamonaviy ta’lim turlaridan biri bo‘lib,  
insonning individualligini anglash, ularning psixologik xususiyatlarini bilish va hisobga olishga 
asoslanadi. Shuningdek, elektron axborot ta’lim muhiti innovatsiyalar diffuziyasi samaradorligining 
asosi sifatida belgilanadi[2]. 

O‘quvchilar tomonidan yozma nutqni o‘rganish mazmun-mundarijasidagi turli 
komponentlarning o‘zlashtirilishi u yoki bu elektron-didaktik vositalardan ustuvor foydalanishni 

                                                                                                                                                                                                     
“Узбекистон”, 2003. - Б. 23. 
1 Ismoilov, Najmiddin Boysoatovich (2023). Yangi O‘zbekistonda ta’lim  va ilm sohalari rivojlanishning yangi 
davridagi muhim  asoslari. International scientific journal of Biruni, 2 (1), 81-88. 

taqozo qiladi. O‘quvchilarning lingvistik kompetensiyalari bevosita axborot bilan ishlash orqali 
ham shakllantirilib boriladi. Bunda ona tili ta’limini mediamanbalar: televidenie, radio, kompyuter, 
nusxa ko‘chiruvchi qurilma, slayd, video va audio magnitofonlar, yangi rusumdagi telefonlar 
yordamida tashkil etilishiga alohida e’tibor qaratilmoqda. O‘qituvchilarning ta’lim jarayonida turli 
axborot vositalaridan o‘rinli, maqsadli va samarali foydalanish vazifasi ularning quyidagi 
harakatlarni amalga oshirishlarini taqozo etadi:  

1. O‘quvchilarga o‘rganilayotgan mavzu mohiyatini tasviriy yoritishga yordam beruvchi 
izohlarsiz bir nechta videolavha namoyish qilinadi. 

2. O‘quvchilar har bir lavhada qanday jarayon aks ettirilganligini izohlaydi. 
3. O‘quvchilar video lavhalarda aks etgan jarayon, hodisa yoki voqeliklarning mohiyatini 

daftarlariga qayd etadi. 
4. O‘quvchilar o‘qituvchi tomonidan berilgan savollarga javob qaytaradi.  
Chunonchi, darsning kirish qismida mavzuga oid videolavhadan parcha namoyish qilish va 

o‘zaro suhbat tashkil etish o‘quvchilarni psixologik jihatdan yangi mavzuga to‘liq jalb etishga 
yordam beradi. So‘ngra beriladigan savollar yoki tayanch so‘z va birikmalar asosida suhbat tashkil 
etish, uni og‘zaki muhokama qilish, leksik-grammatik topshiriqlar bo‘yicha yozma tahlillar 
o‘tkazish videolavha mazmunini chuqur o‘zlashtirish imkonini beradi” [3]. 

“Ona tili” darsligidagi “Omonimlar. Nutqda omonimlardan foydalanish“ mavzusini 
“Videotopishmoq” metodi orqali o‘rganilishiga doir misollar keltiramiz:                                                                                                                                                                                                                                                                                                                           

                                             
Jonivorlar ichida bordir bir jonzot,            Odil to‘pni  menga  ... (ot) 
Uning  nomi esa juda yaxshi  ... (ot) 

                                                    
Yig‘laganda to‘kilar ko‘zlaridan ... (yosh)                 Mening  ukam  juda  ... (yosh) 

                                               
Jajji ukam samimiy ... (kuladi)                 Daraxt shoxi  yonganda hosil 

                                                 bo‘lar ... (kul) 
Videolavhalar namoyish qilingach, o‘quvchilardan lavhada qanday jarayon, hodisa yoki 

voqelik aks etganligi, qaysi mavzuga xos bo‘lgan jihatlar ifodalanganligi yuzasidan mushohada 
yuritish talab qilinadi. Videotopishmoqning javobini topish orqali o‘quvchilar o‘rganiladigan yangi 

mavzu haqida tasavvurga ega bo‘ladi[5]. Ayniqsa, mavzuning nomlanishiga e’tibor qaratiladi va bu 
metod orqali o‘quvchilarning barchasi darsga jalb qilinadi. Ko‘rinadiki, multimediali vositalarining 
komponentlari o‘ziga xos vazifalarni bajaradi: audio tinglab tushunish, video obrazlilikni tasavvur 
etish, animatsiya idrok etish kabi  bilish jarayonlari rivojini ko‘zda tutadi.   

Ma’lumki, ta’lim jarayonidagi bosh munosabat o‘qituvchi va o‘quvchi o‘rtasidagi 
munosabatdir. Ijodiy ta’limda ham bu bog‘lanish o‘z shaklini o‘zgartirgan holda asosiy o‘rinni 
egallaydi. An’anaviy ta’limdagi bog‘lanishlar qatoriga o‘qituvchi va darslik, o‘qituvchi va o‘quv 
materiali, o‘qituvchi va ko‘rgazmali qurol, o‘quvchi va darslik, o‘quvchi va o‘quv materiali, 
o‘quvchi va ko‘rgazmali qurol kabilar kirsa, kompyuterli ta’limda ularning shakli birmuncha 
o‘zgaradi [4]. Demak, zamonaviy axborot texnologiyalaridan  foydalanish orqali dars jarayonida 
o‘qituvchi bilan o‘quvchilar orasida muloqotga kirishish, samimiy munosabatda bo‘lish o‘zaro fikr 
almashish va ijodiy faollikni ko‘rsatish uchun qulay sharoit yaratiladi.  

 
Foydalanilgan adabiyotlar: 
1. O‘zbekiston Respublikasi Prezidentining 2020-yil 20-oktabrdagi “Mamlakatimizda o‘zbek tilini 
yanada rivojlantirish va til siyosatini takomillashtirish chora-tadbirlari to‘g‘risida”gi PF-6084-sonli 
Farmoni // Qonun hujjatlari ma’lumotlar milliy bazasi, 21.10.2020 y. 06/20/6084/1398-son. 
2. Vaughan Tay. Multimedia: Making It Work. Chapter 1: What Is Multimedia.  2011. ISBN: 978-
0-07-174850-6/. – R. 15. 
3. Muxitdinova X.S. Til ta’limiga videomateriallar qanday uyg‘unlashadi? // Til va adabiyot 
ta’limi. – Toshkent, 2015. –№ 8. – 15–16-b. 
4. Axmedova G.M. O‘zbek tili darslarida o‘quvchilar nutqini yasama so‘zlar bilan boyitishning 
metodik asoslari: ped. fan. nom. ... dis. – Toshkent, 2007. – 162 b. 
5. Kenjayeva M.A. 5-6 sinf o‘quvchilarda lingvistik kompetensiyalarni rivojlantirish metodikasi: 
ped. fan. dok. (PhD) diss. dissert.  – Toshkent, 2021. – 130 b. 
 
 

АХБОРОТ ТЕХНОЛОГИЯЛАРИНИНГ ИЖТИМОИЙ ФУНКЦИЯСИ 
  

 

Шахзод Хайитбоев 
Жиззах шаҳридаги Самбҳрам университети талабаси 
 

Аннотация. Мазкур илмий мақолада бугунги кунда замонавий ахборот 
технологияларнинг ривожланиши, замонавий талаблар ва эҳтиёжлар асосида иқтисодий, 
ижтимоий ва бошқа турдаги илмий тадқиқотларни рағбатлантириши, уларни амалий 
натижадорлигини таъминлаши ва маълум ижтимоий мақсадларга қараб йўналтириши каби 
жараёнлар илмий таҳлил этилган.  

Калит сўзлар. Ахборот, ахборот технологиялари, ахборотлашган жамият, 
ижтимоий ҳаёт, иқтисод, рақамли иқтисод, ижтимоий мақсад.  

 
угунги кунда замонавий информацион технологияларнинг ривожланиши илм-фан 
ривожига боғлиқ бўлиб, ҳозирда техник жараёнлар ичида нисбатан етакчи роль 
ўйнайди. Информацион технологиялардаги янгиликлар бизнинг давримизда 

замонавий илмий-назарий билимларни қўллаш орқали амалга оширилаётганлигини 
англатади. Ўз навбатида янги технологияларни ривожлантириш борасидаги замонавий 
талаблар ва эҳтиёжлар иқтисодий, ижтимоий ва экологик турдаги илмий тадқиқотларни 
рағбатлантиради, уларни амалий натижадорлигини таъминлайди ва маълум мақсадга қараб 
йўналтиради.  

Ўзбекистон Республикаси Президенти Ш.Мирзиёев мамлакатимизда ахборот 
технологияларини ривожлантириш, ахборотлашган жамиятга ўтиш учун муҳим бўлган 
кўпгина вазифаларни бажариш муҳим эканлигини таъкидлаган. Жумладан 
Президентимизнинг таъмилашича, “Иқтисодиётнинг барча соҳаларини рақамли 

